Intervisté ekskluzive pér “PLISI” me Shefqet Cakolli, kryetar
i SHKA “DARDANIA” né Winterthur

Ju lumté, jeni shtyllé

e kulturés dhe integrimit

“Né SH.K.A “DARDANIA” ka anétaré nga té€ gjitha trojet tona shqiptare. Pjesa mé e madhe
éshté nga Kosova, malésia (e Karadakut dhe Gollakut) mandej Prishtina, Gjilani, Kamenica,
Dukagjini, Prizreni, Podujeva, Gjakova, Peja, Klina, Drenica, Kosova Lindore, (Medvegja, Bu-
janoci dhe Presheva) dhe Maqedonia, (Gostivar, Shkup, Tetové), por kemi pasur edhe zvi-
crané g€ kané ushtruar me ne njé kohé té gjaté”, na tha ndér té tjera z.Cakolli

Intervistoi: Dashnim Hebibi

e mira flasin vet, apo t€ mirés nuk kemi

mundé&si ti shtojmé fjalé... Njé puné
maratonike, njé puné me pérgjegjési dhe
plot elan ka béré bashkébiseduesi yné prej
dités s€ paré né Zvicér. Ai nuk iu ndal punés
pér afirmim té€ kulturés soné para miqve tané
zvicrané. Jemi mésuar ti shohim am-
basadorét mé té€ miré té mundshém té kul-
turés, g€ po rriten e edukohen jashté atdheut

S hpesh jemi mésuar té€ shohim se gjérat

fizikisht népér festa t€ ndryshme edhe até
népér qytete té ndryshme té Zvicrés dhe mé
gjeré, ku me pérkushtim mbajné flamurin
kombétar kuq e zi, mbajné veshjet kom-
bétare dhe vallézojné, kéndojné e recitojné
shqip. Mérgata joné ka dhéné e po jep. Ajo
nuk po ndalet, veté e organizuar, heré me
pérkrahje e heré pas here pa pérkrahje sa
duhet, por ajo nuk ndalet, sepse né zemrat e
kétyre organizimeve jané veprimtaré té désh-
muar g€ luftuan me forma té ndryshme, qé
té rinjté dhe té rejat tona té jené té lidhura
shumé me atdheun e té mos e humbasin
gjuhén amtare. Té marrésh disa fjalé nga
emocionet € momentit q€ i sheh né skené
shqiponjat e SHKA “DARDANIA” &éshté e pa-
mundur qé té ikin edhe rrahjet e shpejta té
zemrés dhe ndjehesh shumé krenar. Hapé
bebézat e syrit dhe ana jo verbale flet. Ajo ka
gjuhén e vet, gjuhén e shpirtit dhe né fund
ndjehesh krenar. Kjo krenari vjen nga
paraqitja e shkélgyeshme e kétyre shqipon-
jave qé€ jané né sofrén e madhe té kulturés

SHKA “Dardania”. Shaban Cakolli, njé
veprimtar i dalluar, i geté, shihej se nuk di
pushim. N¢€ syté e tij shihen shumé déshira, e
ato paraqiten tek bashkébiseduesi. Ai nuk i
konzervon ato, porijep té freskéta, pairreg-
ulluar me ngjyra. Natyrisht, pér té
bashkébiseduar me z.Cakolli, na é&shté
dashur shumé kohé, sepse ai nuk e ka pér qefi
té flasé né vetén e paré njéjés, por duke kup-
tuar profesionin toné, ai nxorri disa fjalé
zemre pér tia servuar lexuesve tané. Ai, ndér
té tjera, na thoté: “Diaspora joné, me shpirte
zemér éshté né€ atdhe, ka qené né dité mé té
véshtira, por edhe do té jeté, por pret mé
shumé nga atdheu, gé ti jepet freski veprim-
taréve té shumté qé€ jané né diasporé”.
Bashkébisedimi yné ishte shumé miqgésor,
ashtu sic jané ata q€ e duan kulturén, e njo-
hin até dhe kané vepra. Natyrisht se ishte e
pamundur té thuhen shumé gjéra pér njé
puné té madhe qé éshté béré né SHKA “Dar-
dania” dhe kontributi i i z.Cakolli né kété
shoqéri dhe vepra tjera né té miré té atdheut.

Plisi Press Nr.5.12



Z. Cakolli, fillimisht ju falénderoj pér
urimet e juaja pér punén qé kemi béré né
revistén PLISI. Padyshim, se kjo revisté
éshté e lexuesve tané. Na thoni drejt, po
ju pélgen emértimi i revistés PLISI?
Shefqet Cakolli: Gjithsesi se puna juaj
vlerésohet me shumé respekt. Duke i pér-
shéndetur lexuesit e PLISIT, mund té them se
ky emértim mé 1€ shumé pérshtypje, duke
marr parasysh lashtésiné toné pérmes plisit
qé edhe sot e késaj dite ekziston, prandaj edhe
kétu né Zvicér PLISIT i déshiroj jeté té gjaté.

Para se té€ bashkébisedojmé edhe pér
tema tjera, mé intereson té kem njé
mendim tuajin se ¢faré temash do té
ishte mé& miré té keté kjo revisté.
Shefget Cakolli: Po mendoj se singeriteti
dhe shtjellimi i temave pa ngjyrime partiake,
regjionale e fetare, do té ishte shumé né€ in-
teres té€ t€ gjithéve, duke marré pér bazé
origjinalitetin dhe thjeshtésiné e té shprehu-
rit. Shkurt théné, pa doréza dhe pa censuré.

Z. Cakolli, na thuani se kur &shté for-
muar ose kur e ka filluar aktivitetin e saj
SH.K.A.“Dardania”?

Shefget Cakolli: Théné mé qarté, celulate
para té aktiviteteve kulturore datojné nga
vitet e ‘90-ta, d.m.th koha kur filluan dyndjet
tona népér qyete té€ Zvicrés. Kétu né Win-
terthur kemi filluar qysh né vitin ‘92 dhe ‘93,
por né grupe té vogla, né strehimoret e
azilkérkuesve, si né Oberwinterthur, né Hotel
“Winterthur”, mandej né klubin “Rugova” né
Frauenfeld, dikush ishte kujtuar t€ merrte
me vete njé cifteli, dikush njé sharki, dhe
késhtu filluan njerézit t&€ grumbulloheshin.
Né vitin 1994 ishte njé lloj bérthame e
SH.K.A. “DARDANIA“ t€ sotme, dhe pikér-
isht né pranveren e vitit 1995 formohet kjo
shoqgéri me statut dhe rregullore té saj, prej
nga mund té llogaritet si shoqéri, sepse mé
paré ishin vetém takime dhe iniciativa spon-
tane. Njerézit nuk kujtoheshin té shénonin,
e mos té flasim té bénin statute e rregullore.

Ide e kujt ka gené qé kjo shoqéri té pagé-
zohej me kété emér dhe sa anétaré kané
qené né fillim?

Shefqet Cakolli: Ide ka pasur prej té
gjithéve nga pak, por me sa mé kujtohet mua,
si bazé dhe faktor ka qené kénga e Gézim
Nikés “NDardani bien dy tupana”, dhe
at€heré ne e kéndonim me pasion kété kéngé
dhe ne kishim vetém orkestrén si anétarési.
Pra, kané qené diku 7 - 8 veta.

Sa anétaré i ka kjo shoqéri rreth vetes sot?
Shefqet Cakolli: Aktualisht i ka rreth 120
anétaré.

Sigurisht se shoqéria éshté e ndaré né

grupe, sa fémijé i ka dhe sa té rritur?

Shefqet Cakolli: Ashtu éshté. Ne i kemi tri
grup-mosha. Mé té vegjlit (20), t€ mesmit (28)
dhe té rriturit 30 veta.

Ju kujtohet paraqitja e paré para pub-
likut dhe cili vend ka qen& dhe né ¢faré

Kryetari i SH.K.A “Dardania” z. Cakolli me disa nga vallétarét e késaj shoqérie

manifestimi?
Shefqet Cakolli: Paraqitja e paré ka qené
pér 2 korrik, né Winterthur.

Si jeni pritur nga miqté tan€ zvicerané né

até kohé?

Shefqet Cakolli: Paraqitjen e paré para zv-
icranéve e kemi pasur né€ mbrémjen e popu-
jve “Fata Morgana”, né€ vjeshtén e vitit 1995,
dhe ne kemi dalé shumé miré para zvi-
cranéve, sepse ata nuk ishin mésuar ti shohin
shqiptarét duke zhvilluar kulturé. Ishte hera
e paré pér ta dhe prezentimi i pjesés sé€ Ru-
goveés té cilit i printe Sali Lajci, tashé mé i nd-
jeré,laaq shumeé pérshtypje te zvicranét,sau
mahnitén.

Veshjet kombétare, ku i siguroni?

Shefget Cakolli: Veshjet e para i kemi
marré n€ Shqipéri, kurse veshjet tjera i kemi
organizuar né Kosové, Shqipéri, dhe Maqe-
doni, por kohéve té€ fundit i punojmé edhe
vet.

NJE VALLTAR OSE VALLTARE I KA DERI
NE 10 PALE VESHJE

Prej nga financohet kjo shoqéri?

Shefget Cakolli: Shogéria joné&, burimin
kryesor financiar e ka prej anétarésisé, spon-
sorimit, donatoréve, koncerteve, dasmave
dhe aktiviteteve tjera né prezentimet tona.
Uné shfrytézoj rastin ti falenderoj té gjithé
sponsorét tané q€ jané t€ shumté, dhe mund
té them lirisht se jané mé té koncentruarit né
mesin e shoqgérive, dhe kjo tregon se seri-
oziteti yné€ i ka bindur ata q€ tna ndihmojné
pa ngurrim, sepse pa ndihmén e tyre nuk do
té mund ti pérballonim kérkesave tona. Njé
valltar ose valltare i ka deri n€ 10 palé veshje
(kostume), prandaj pa ndihmén e kétyre do-
natoréve nuk do ti kishim as rezultate.

Marrin honorare anétarét e késaj
shoqérie?
Shefqet Cakolli: Nuk kané marré deri né

vitin 2010. Nga ky vit marrin vetém né
dasma, njé honorar simbolik, vetém sa pér ti
stimuluar anétarét dhe orkestrén.

Sa paragqitje i keni pasur né Zvicér deri

mé sot?

Shefget Cakolli: Eshté paksa véshtiré té
rrubmullaksohen prezentimet, por mendoj
se jané diku mbi 600 paraqitje deri mé tani.

Pérveg Zvicrés, jeni paraqitur edhe né
shtete tjera té Evropés ku ka bashkatd-
hetaré?

Shefget Cakolli: Jo edhe aq, por né Gjer-
mani kemi gené disa herég, sepse pér ne Zvicra
ka gené shumé aktive, dhe kemi pasur shumé
prezentime para zvicranéve, dhe vendésve
dhe nuk na ka réné shumé té 1évizim jashté
Zvicrés.

Sa ndihmon kjo shoqéri qé t&€ integro-

hemi sa mé miré né shoqériné zvicrane?

Shefqet Cakolli: Shumé ndihmon, dhe kjo
ka dhéné shumé shembuj. Madje, qyteti i
Winterthurit na subvencionon me njé shumé
parash né lokalet ku ushtrojmé, dhe kjo tre-
gon se shoqéria ka béré mjaft pér integrimin
né€ shoqériné€ zvicrane. Ne, madje kemi gené
té parét qé kemi béré valle zvicrane me kore-
ografiné e njé zvicraneje, ku jemi prezentuar
edhe me veshje, me ¢ka kemi pasur musafiré
strukturat mé té larta té€ qytetit, si kryetaren e
parlamentit, kryetarin e komuné&s, dhe sek-
torin e kulturés ku jemi pércjellur edhe nga
televizioni zvicran.

Keni marré késhilla nga ndonjé special-
ist i fushés sé valles, e kam fjalén né
Shqipéri apo Kosové?

Shefget Cakolli: Po, sigurisht. Pa
késhillime do ta kishim edhe mé t€ véshtiré
punén, prandaj ne kemi bashképunuar dhe
jemi késhilluar me specialisté né Shqipéri, si
me Ansamblin Shtetéror té€ Shqipérisé, me
Rexhep Celikun, Ramazan Bogdanin, me



Ansamblin e Tirané&s, até té baletit, mandej né
Kosové, me Ansamblin Kombétar té Kéngéve
dhe Valleve “Shota”, dhe me Dilaver Kryez-
iun, profesorin Fahri Beqirin, si dhe me
shumé ansamble dhe shoqéri tjera né trojet
tona.

Po ju, keni vallézuar para se té formohej

SHKA “Dardania”?

Shefqget Cakolli: Po, kam vallézuar, por
shumé pak, né SH.K.A. “Ramiz Sadiku” né
Prishtiné. Kam gené fémi i varfér dhe éshté
dashur té€ mésoj dhe té punoj pér tu shkol-
luar, por gjithnjé kam pasur shokét dhe
shoget rreth vetes né 1émin e kulturés, si
Heset Matoshin, Fatmir Makollin, Shkurten,
Shyhreten, Bege Gashin, e shumé e shumé
figura tjera, € tani nuk dua ti pérmend, se
kam friké se mos, pa dashje, po e harroj ndon-
jérin apo ndonjérén, sepse lista €shté e gjaté.

Zakonisht, né shoqérité shqiptare qé
veprojné né diasporé, jané té
inkuadruar edhe familjaré, psh, njé
¢ift dhe me t& edhe fémijét e tyre. A
ndodhé edhe me ju késhtu, qé né
SHKA “Dardania” té keni ndonjé
pjesétaré té familjes suaj?

Shefqet Cakolli: Po, fémijét e mi, Al-
bulena qé tani éshté koreografe, Arbnorja
dhe Samiri jané rritur s€ bashku me vallet
dhe kéngét né shoqériné toné, dhe tani jané
vallétaré t€ devotshém, kurse gruaja heré pas
here, e kohé pas kohe, sidomos népér festivale
dhe koncerte té réndésishme, me kéngét e
saja té vajézérisé me defa.

VULLNETI I MPOSHTE TE GJITHA

Bshté e véshtiré t&€ punohet me té rinjté

qé po edukohen né Zvicér?

Shefqget Cakolli: Théné singerisht nuk
éshté edhe lehté, por vullneti i mposhté té
gjitha, dhe synimi im éshté qé té rinjté té
edukohen dhe rriten né frymén kombétare,
dhe té ruajné identitetin e vet pérmes kénggs,
valles dhe traditave tona.

Pérvec grupit té€ vallétaréve, keni edhe

grupin foklorik. Sa kéngétaré dhe sa in-

strumentisté né pérgjithési ka SHKA

“Dardania”?

Shefget Cakolli: Ne, né fakt, edhe kemi
startuar me orkestér, si¢ e ceka mé lart, numri
i kéngétaréve dhe instrumentistéve ka lévizur
gjithnjé. Nga orkestra kané dalur edhe
kéngétaré e kéngétare me emér. Numri éshté
sjellé nga 8-15 veta, e pér momentin jemi mbi
15 veta, me 6 kéngétaré e kéngétare, ¢ né
vecanti kthesat qé ka béré Ruzhdi Hajrizi me
orkestrén né térési.

TE NE MBIZOTERON FOLKLORI I PASTER

Me ¢ka dalloheni nga SHKA-t& tjera q&

veprojné né Zvicér?

Shefget Cakolli: Dallohemi me shumé
gjéra. Ne kemi njé statut, njé rreullore, kemi
njé kryesi, strukturat dhe Kkierarkiné e
ekzekutivit. Mandej, ne dallohemi edhe nga

orkestra qé€ ka ekzistuar gjithnjé, me veglat qé
i posedojmé duke filluar nga ciftelia, sharkia,
fyellat, kavallat, lodrat, meshnicat, okarina,
violina, harmonika, defat, e cka &éshté mé
kryesorja ne i kemi béré dhe i b&jmé vallet
‘live’, por edhe kemi mbi 10 valle tonat, qé
veté€ i kemi punuar. Kuptohet, ne kemi edhe
valle té€ pérpunuara, por te ne mbizotéron
folklori i pastér, duke u bazuar vetém me bu-
rimoren.

Keni edhe humoristé né sofrén e SHKA

“Dardania”?

Shefqet Cakolli: Po, kemi edhe humoristé
dhe pjesé dramaturgjike-skenike né kuadér
té shoqérisé, por kohéve té fundit
bashképunojmé shumé me grupin teatral
“Aktrimi” dhe na ka réné shumé miré, sepse
po funksionon pér mrekulli kombinimi me
ne, duke ju dhéné anétarét tané né dis-
pozicion né role té ndryshme skenike,
varésisht prej momentit. Ne mbahemi
edhe veté, pa ndihmén e askujt, sepse
te ne funksionojné té gjitha zhanret e
jetés kulturore, mandej moderimi,
zérimi, teknika, xhirimet dhe
gjithcka qé i pérket njé koncerti.

Bashképunoni me SHKA-té tjera qé
jané né Zvicér?

Shefqet Cakolli: Tju them singer-
isht, bashképunojmé, por jo me té gjitha
shoqérité, sepse mentaliteti i shqiptaréve

éshté i till€, dhe ne e patém njé unifikim té 9
subjekteve kulturore me emrin ETNIKA, por
nuk pati jeté t€ gjaté. Ajo zgjati vetém tri vite,
ku mua mé zgjodhén kryetar té€ saj dhe pas tri
vitesh u térhoqén nga ky bashkim dhe né
fund mbetém vetém tri subjekte, g€ nuk dua
mé shumé té them lidhur me kété. Njé
shoqéri q€ arriné suksese pak mé té€ mira, tje-
tra e ka zili, dhe nuk do mé& bashképunim,
prandaj ne mund ta mashtrojmé veten se
bashképunojmé. E vérteta éshté ndryshe, na
ka ndodhur qé té€ bojkotohemi népér kon-
certe t€ ndryshme, vetém pse kemi shkuar né
qytetin e tyre té japin koncert, bile edhe hu-

manitar, e mos té flasim pér té tjerat. Pér até
arsye, ne krenohemi qé jemi té pavarur dhe i
kemi té gjitha mundésité teknike dhe njeré-
zore g€ té funksionojmé pa asnjé ndihmé nga
jashté. Natyrisht, se ne ju jemi mirénjohés
gjithé atyre, q€ né faza t€ ndryshme, na kané
ndihmuar.

Ju ka ndodhur qé njé i ri apo e re
shqiptare ka dashur té jeté pjesé e SHKA
“Dardania” dhe prindérit nuk ¢ kané
lejuar té& vijé?

Shefqget Cakolli: Po, na ka ndodhur.
Megjithaté, mé voné ai prind éshté pendur, sa
qé€ fémia i vet i ka dal prej shtépie, dhe me
kété vetem se e ka démtuar veten dhe fémijén
evet.

Merrni ndonjé véretje nga té rinjté dhe té

rejat e SH.K.A. “Dardania”?

Shefqet Cakolli: T¢ gjitha vérejtjet dhe
sugjerimet e té rinjve i marr me shumé ké-
naqgési dhe mundohem té pérmirésohem dhe
t’i pérshtatem kushteve dhe ankesave, por
théné sinqerisht, nuk kam vérejtje serioze
nga askush. Nganjéheré mé vijné vérejtje
vetém nga prindérit, p.sh, pér té€ intervenuar
te sistemimi i vendeve né valle, por fatkeqé-
sisht ne nuk i marrim pér bazé kéto vérejtje,
sepse kjo puné na takon neve, dhe jo
prindérve.

Sa heré né muaj ushtroni?
Shefqet Cakolli: Ne ushtrojmé dy dité rad-
hazi, qé i bie 8 heré né€ muaj.

Pér cilat valle mendoni se jeni mé té miré

se té tjerét?

Shefqget Cakolli: Pér vallet q€ i punojmé
vet dhe nuk jané té kopjuara, por edhe pér
vallet me surla e lodra qé rrallé kush i ka té
kompletuara. Muzikén toné burimore me
orkestrén e cila po punon me shumeé vullnet.
Kétu do ta kisha vecuar Hamit Shillovén, qé
éshté njé mjeshtér i rrallé i instrumenteve fry-
more.

Shpesh, né skené, kur jeni paraqitur

éshté dukur nga karrikja e spektatorit se

po shohim njé film, sepse keni njé Ilojl-

lojshméri lojérash né skené me motive té

bukura qéi ka kultura joné e lashté.

Shefqet Cakolli: Po, ne duhet qé heré pas
here ti rikujtojmé pérmes skenés ritet dhe
doket tona, qé€ dita dités po shuhen. Duke e
kuptuar edhe kohén, shumé nga té rinjté nuk
i din€ kéto lojéra, dhe ata nga kurreshtja pér
t€ mésuar dicka nga e kaluara, i luajné shumé
miré ato inskenime qé ne i parashofim dhe i
pérpunojmé pér masén e gjeré. Pjesémarrja
joné né festivalin e Bernit mé 1996, ku kemi
zéné vendin e paré me kéngén e Yllka Zuza-
kut, mandej festivalin e Lozanés vitin e
kaluar, sigurisht se masa i ka té freskéta
paraqitjet tona.

Cila éshté fjala mé e kéndshme qé ua ka

théné ndonjé zvicran, me té paré paraqit-

jen e SHKA “Dardania”?

Shefqget Cakolli: Nése mund ta pérkthej
miré éshté: “Nuk e paskam dité se shqiptarét

Kush éshté Shefget Cakolli?

Jam lindur mé 27.09.1962 né fshatin Krilevé, Komuna e Kamenicés. Shkollén fillore e
kamé kryer né vendlindje, mandej pjesén tjetér né Strezoc, shkollén e mesme ekonomike
né gjimnazin e Kamenicés, 1979/°80. Fakultetin Ekonomik né Universitetin e Prishtinés
dhe jam ekonomist i diplomuar né vitin 1987/°88. I pérndjekur politikisht nga regjimi i
atéhershém, i burgosur né burgun e Gjilanit si i mitur, né vitet e ‘70-ta, pér veprimtari
armiqgésore dhe propagandistike, ku mé jané konfiskuar njé mori shkrimesh té pabotu-
ara, pas lufte kam botuar dy libra me poezi: “Dramé e Krisur” né vitin 2000 dhe “Lot i
thyer” né vitin 2002 né Prishtiné. Né& mérgim kam ardhé pér heré té paré né verén e vitit
1983, edhe até né Zvicés dhe g€ nga atéhere jam lidhur me Iévizjet e ilegalitetit né mérgim
dhe jam marré me shkrime. Né vitet e revulucionit dhe Iévizjes demokratike 1989-90 jam
kycur né rrjedhat e asaj kohe dhe i kam shérbyer vetém kombit, duke i anétarésuar né
LDK-né e atéheréshme njeréz qé sot jané né krye té saj. Né Zvicér kam gené anétar i
paritetit té kombeve té gytetit t€ Winterthurit, tri mandate. M€ voné jamé zgjedhur
nénkryetar i késhillit pér té huajt pér dy mandate, po ashtu, prané qytetit té€ Winterthu-
rit, kam udhéheq komisionit e kulturés pér dy mandate (8) vite. Kryetar i néndegés sé
LDK-sé 5 vite, mandej kryetar i komisionit té emergjencés né kohén e luftés 1998/°99, dhe
kryetar i SH.K.A “DARDANIA” qé pas themelimit. Iniciator dhe udhéheqés i formimit té
11 paraleleve té€ mésimit né gjuhén shqipe qé edhe sot funksionojné shumica prej tyre.
Vallen dhe muzikén e kamé pasion dhe koreografité i béj sé bashku me Albulenén, vajzén
time. Kryetar i BSHKSHZ “ETNIKA”, tri vite ku ka pasur nén obrellén e vet 9 subjekte kul-
turore né pjesén gjermanofolése. Redaktor i Radios “Zéri Yné” né gjuhén shqipe, né valét
eradios Stadtfilter né Winterthur, e cila ekziston qe tri vite, dhe vazhdon té ekzistojé. Jam
1 martuar me gruan time juriste dhe kemi tre fémijé: Albulenén (18), Arbnorén (16) dhe
Samirin (12) me banim té pérkohshém né Winterthur té Zvicrés. Kam njé firmé té vogél me
té cilén mbijetoj, sepse pér mua nuk ka réndési profiti. Kohén mé té madhe e kaloj né ak-
tivitete té shoqérisé dhe aktivitete tjera.

kané kaq kulturé té miréfillté” ose “ Ju
paskeni vleré ari” apo ‘Bravo ju qofté’, etj. Ka
ndodhur qé€ edhe kroatét e popuj té tjeré, qé
na kané€ uruar prezentimin, kur kemi dalur
né té€ njéjtén mbrémje.

Keni marré pjesé népér gara edhe jashté
Zvicrés. A mund té na numéroni né cilat
qytete shqiptare jeni prezentuar?
Shefget Cakolli: Po, kemi marré pjesé
shumé here si vézhgues dhe grumbullues té
folklorit toné burimor, si né festivalin e
Gjirokastrés né vitin 2009, mandej festivalin
“Hasi Jehon”, né Gjonaj dhe festivalin
“Lulékuget e Prillit” né Dardanég, ish-Ka-
menicé. KEteé vit, pikérisht né prill dhe maj té
kétij viti kemi marré pjesé né kéto dy festivale

qé i ceka mé lart dhe ato kishin karakter
garues. Ishte njé kénaqési pér ne dhe gjithé
anétarét tané.

NE FESTIVALIN “HASI JEHON” 2012, I
CILI U MBAJT PARA PAK DITESH, MOREM
VENDIN E PARE DHE CMIMIN
“MALESORI”

Jeni nderuar me ndonjé shpérblim, qofté

né diasporé apo edhe né Shqipéri e

Kosové?

Shefqet Cakolli: Po, jemi nderuar nga
shumé shoqéri simotra kétu, e né Kosové. Veg
késaj, kemi marré mirénjohje nga Ambasadae
Kosovés né Zvicér, nga Ansambli Kombétar i
Kéngéve dhe valleve “Shota” né Kosové, por



kulminacionin toné e kemi arritur tani né fes-
tivalin “Hasi Jehon” 2012, i cili u mbajt né maj
té kétij viti, ku e morém vendin e paré dhe
¢mimin “Malésori”. Kurse, po n€ kété festival,
morém edhe ¢mimin pér veshjen mé té dal-
luar té festivalit. Mandej kemi marré edhe dy
¢mime né festivalin “Lulékuget e Prillit” né
Dardané, ku kemi marré ¢mimin e tekstit dhe
kéngés mé té miré, natyrisht edhe ¢gmimin e
veshjes mé té€ dalluar e cila ishte merité e
pérzgjedhjes soné koreografike. Kemi marré,
po ashtu, edhe mirénjohje dhe falenderime
nga kéto dy festivale pér pjesémarrjen toné.

Né SHKA “Dardania” mé shumé ka té
rinj nga Kosova apo nga Maqgedonia e
Kosova Lindore?

Shefget Cakolli: Né SH.K.A “DARDA-
NIA” ka anétaré nga té gjitha trojet tona
shqgiptare. Pjesa mé e¢ madhe éshté nga
Kosova, malésia (e Karadakut dhe Gollakut)
mandej Prishtina, Gjilani, Kamenica, Duk-
agjini, Prizreni, Podujeva, Gjakova, Peja,
Klina, Drenica, Kosova Lindore, (Medvegja,
Bujanoci dhe Presheva) dhe Magedonia,
(Gostivar, Shkup, Tetové), por kemi pasur
edhe zvicrané qé kané ushtruar me ne njé
kohé té gjaté. Ata vijné dhe shkojné shpejt,
sepse nuk mund ti pérballojné kushteve
tona.

I frikésoheni faktit se né SHKA “Darda-
nia” mund t& mos afrohen mé té rinj, kur
dihet se keni edhe moshataré?

Shefget Cakolli: Apbolutisht jo. Te ne
vijn€ shumeé té rinj dhe ne nuk kemi hapésiré
pér ti pranuar té gjithé€ ata qé lajmérohen. E
kemi shumé miré té€ rregulluar strukturén
dhe orarin e ushtrimeve, késhtu qé rinia nuk
ka shumé kontakt me t€ moshuarit. Pérkun-
drazi, rinia joné ka shumé respekt pér té
moshuarit, sepse ne edukojmé breza dhe tra-
ditén e té nderuarit té¢ mé t€ moshuarve.

Nése njé i ri apo e re déshiron té jeté
pjes€ e SHKA “DARDANIA”, ku duhet té
lajmérohet?

Shefqet Cakolli: Shumé leht, hyn né in-
ternet dhe shtypé: www.dardania95.ch, man-
dej i keni té gjitha mundésité elidhjes me ne,
edhe pérmes facebook-ut edhe pérmes Yu-
tube, dhe té gjitha informatat tjera sé bashku
me formularin e anétarésimit. N&é kuadér té
SH.K.A. “DARDANIA” ekziston edhe radio
“ZEéri Yné” né gjuhén shqipe, e cila emetohet
té marteve nga ora 17:00 deri 18:00, ku me ne
lidhen shumé dégjues té radios soné né

gjuhén shqipe né valét e Radiostadtfilter té
Winterthurit.

Prisni dité mé té mira, kur dihet se e

kemi edhe Ministriné e Diasporés?

Shefqet Cakolli: Po té€ na humbasin edhe
shpresat, s’e besoj dot se kthehemi né atdhe,
e kam fjalén pér gjeneratat qé po vijné.
Pérndryshe, Ministria e Diasporés nuk men-
doj se do té na zgjidhé preokupimet tona,
késhtu si po duket jo, e nése Qeveria ndérron
kahjen, ndoshta. Nuk varet vetém prej Min-
istrisé sé Diasporés. Uné mendoj se kjo min-
istri u krijua sa pér ta zbutur pak diasporén,
sepse veté buxheti tregon se sa serioze éshté
kjo geveri ndaj diasporés.

A po i mungojné diasporés song, e
konkretisht asaj né Zvicér, manifestimet
¢ miréfillta?

Shefqet Cakolli: Manifestimet nuk do té
thoja se po i mungojné, sepse Zvicra né kété
drejtim éshté shumé e organizuar sa i pérket
manifestimeve, por mungon koordinimi dhe
mbéshtetja s€ paku morale, e pse jo edhe fi-
nanciare. Duke e ditur se té gjitha shoqérité
jetojné dhe veprojné né baza vullnetare.
Mandej, pse mos té organizohen manifes-
time gendrore né kuadér té€ shtetit?! Me pak
investime dhe me té njejtin kualitet, nuk ka
nevojé té investohen aq shumé mjete pér ti
sjell€ artistét nga Kosova.

Sa jeni ndaré té kénaqur me disa kon-

certe qé€ i keni pasur né Zvicér?

Shefget Cakolli: Ne, koncerte né Zvicér
mbajmé prej se ekzistojmé, dhe nuk ka
ndodhé asnjéheré né historiné toné qé ju
kemi kérkuar hyrje pér shérbimet tona né
manifestime kombétare dhe nacionale. Té
gjitha i kemi mbajtur me kontribut vullne-
tar dhe me sakrifica té anétaréve tané té krye-
sis€ dhe nuk kemi kursyer asgjé pér ti

kénaqur déshirat e popullit toné té vuajtur.
Duke e marré pér bazé edhe interesimin qé
kané treguar me pjesémarrjen e tyre té
madhe népér sallat e rezervuara. Nése i refer-
oheni edhe koncerteve humanitare qé kemi
pasur kohéve té fundit, e duke mos i 1éné
anash as manifestimet kombétare, nuk jemi
ndaré edhe ag miré. Marré pér bazé fjalén qé
thashé mé larté se na kané bojkotuar, pikér-
isht shoqérité simotra, dhe nuk na kané
pérkrahur as me pjesémarrje as me ndihma,
por kané sabotuar me t€ madhe pér mosp-
jesémarrje né koncertet tona. Por, vullneti,
ndihma edhe e Zotit, si dhe déshira qé ky ak-
sion té pérfundojé sa mé miré, ia kemi arritur
qéllimit dhe ne tani mé ia kemi ndértuar njé
shtépi njé skamnori.

Pérveg aktiviteteve tuaja kulturore, jeni

marré edhe me bémirési. Ku keni ndih-

muar dhe a mund té dimé se cila éshté
shuma né térési qé SHKA “Dardania” ka
ndaré né trevat shqiptare?

Shefget Cakolli: Po, ne kemi organizuar
njé aksion humanitar pér skamnorét né
Kosové, dhe e kemi pagézuar me moton:
“Duke shijuar kénqésiné tuaj shpirtérore, ju
ndihmoni njé familje skanmore” dhe nga
katér koncertet q€ kemi mbajtur né Winter-
hur (ZH), Einsiedeln (SZ), Romanshorn (TG)
dhe Weesen (GL) kemi arritur qé ti grumbul-
lojmé gjithsej 17,594.00 Fr., dhe 450! .Kup-
tohet, duke i falenderuar té gjithé€ donatorét
qé kané kontribuar né keté aksion. Kérkoj
falje gé nuk mund ti cek té gjithé késaj here.
Kétu vlené té€ theksohet se ‘Dardanisé€’ i kané
kushtuar sallat dhe shpenzimet tjera né bux-
hetin e saj, g€ ka investuar mjete t€ gatshme
né vleré prej 3,200.00 Fr. dhe shpenzime tjera
té rrugés q€ i kam béré veté uné, deri sa e kemi
pérzgjedhur dhe sistemuar familjen e Shaban
Spahiut nga Sedllari i Kamenicés. Ai kété
shtépi e gézon pikérisht nga 2 maji né pran-
in€ e 80 anétaréve q€ g€zimin e ndajtém sé
bashku me kété familje pérfituese té kétij ak-
sioni bémirés.

Ndjeheni i lodhur nga angazhimi juaj?

Shefqet Cakolli: Aspak, mua koha prej 24
oréve nuk mé del pér kontributin né shoqéri
dhe nuk e humbas asnjé oré kot sé koti pa u
ulur pér té€ punuar digka pér ‘Dardaniné’ dhe
¢éshtjen kombétare. Fémijét dhe gjithé ané-
tarét e shoqgérisé i konsideroj si fémijét e mij,
si dicka shumé té réndsishém pér mua, dhe
pér ta sakrifikohem pa médyshje, edhe kur

mé lodhin uné mbaj géndrim sikur nuk jam
lodhur.

Jeni penduar pér kéto aktivitete, sepse

shumé kohé keni harxhuar?

Shefqget Cakolli: Jo aspak, pérkundrazi,
uné pér veti jam marré edhe me aktivitete té
ilegalitetit. Qysh né& vitet e “70-°80 jam burgo-
sur politikisht. I jam pérkushtuar mé shumé
céshjtes kombétare se sa vetes dhe familjes
dhe tani véshtiré e kam ta ndryshoj kahjen.
Kam mbetur me idealet e mia qé€ ende nuk mé
jané ralizuar dhe sikur kétu po e gjej prehjen
time me kéta fémijé me té cilét po punoj dhe
kjo mi mbané shpresat dhe ma mbyté zhgén-
jimin qé kam pér shumé ¢éshjte. Pér mua, ké-
nagésia mé e madhe éshté kur kam arritur ta
mésoj njé fémi té flasé, té€ ecé dhe té vallézojé
shqip. Shpérblimi mé i merituar éshté ké-
naqésia e prindit duke e shikuar fémijén e vet
dhe duartrokitjet pér ta.

A &shté i mundshém integrimi edhe né

skenén e teatrit, duke ruajtur kulturén

toné dhe duke respektuar té tjerat?

Shefqget Cakolli: Patjetér se é&shté i
mundur. Ai duhet té kultivohet te brezat qé
po vijné dhe pérmes kémbimeve dhe respek-
timit t€ njé kulture tjetér, je mé i vlefshém,
gjithnjé duke e ruajtur kulturén ténde té
lashté. Ne kemi vérteté cka té€ ruajmé, sepse
jemi njé popull i lashté dhe kemi kaluar
népér shumé robéri té ndryshme, kemi ruaj-
tur trashégiming toné té lashté.

Keni marré pjesé népér dasma gqé jané

mbajtur né Zvicér?

Shefqet Cakolli: Mund té them lirisht se
jemi ndér té parét qé kemi sjellé dhe mbjellé
frymén e dasmave né Zvicér, mandej jané
pérhapur edhe te shoqérité tjera. Kur ne kemi
filluar ta mbjellim kété frymé, dikush na ka
pérgeshé, duke na quajtur edhe té prapam-
betur me surla e lodra, sepse né até kohé das-
mat béheshin me sinta dhe kéngétaré té
coroditur me muzika té pérziera rome, turke,
bullgare. Tani, né fakt, nuk kemi kapacitet
ndaj kérkesave q€ na béhen pér dasmat né
Zvicér.

Na thoni drejt, a i kané ndihmuar kéto ak-
tivitete edhe njohjeve té reja mes té rinjve
dhe mé pastaj jané martuar?

Plisi Press Nr.5.12

Shefqet Cakolli: Po, si jo, i kané ndimuar
edhe shumé bile. Nuk ka javé apo vikend qé
té rinjté tané nuk takohen né ahengje dhe
mbémje rinore né rrethe té ngushta, por
gjithnjé té kordinuara, natyrisht se te ne jané
njoftuar dhe martuar edhe dy cifte té cilét mé
nuk jané né shoqériné toné.

95%E ANETAREVE JANE SHTETAS ZVICRAN

Né& cka mendoni se duhet t€ investojé sa
mé shpejt Ministria e Diasporés e Repub-
likés s& Kosovés?

Shefqet Cakolli: Mendoj q€ duhet tu ofrojé
shogérive, shkollave dhe shoqatave té
ndryshme njé kulm mbi kokg, njé gendér dhe
té b&jé infrastrukturén ligjore, kush dhe cka
duhet té€ béjé, jo té lihet nén méshirén e secilit
t€ b&jé cka ti teket, dhe té pérfitojé né emér té
shqiptaréve, pér interesa té€ veta. Ké€shtu po
ndodhé dhe me shoqérité apo shoqatat e miré-
filléta dhe serioze po mbesin nén hijen e matra-
pazéve dhe pérfituesve té fondeve té lejuar té
shtetit toné&, por mé shumeé té shtetit té Zvicrés.

Né SHKA “DARDANIA”, té rinjté dhe té

rejat flasin gjermanisht apo shqip? Na

thoni drejt edhe pse shpesh, e drejta

dhemb, por nuk mundemi ti ikim?

Shefqet Cakolli: Ne, gjaté ligjeratave, sp-
jegimeve dhe njoftimeve komunikojmé vetém
shqip, ka ndodhur qé shumé nga fémijét jané
mésuar té flasin sepse vérteté ne komuniko-
jmé vetém shqip. Kjo neve na ka penguar edhe
né realizimin e shumé projekteve qé i kemi
paraqitur para organeve zvicrane, sepse na
kané akuzuar se flasim vetém shqip, edhe pse
95% e anétaréve jané€ shtetas zvicrané.

Po népér spektakle apo manifestime té

ndryshme zvicrane, keni marré pjesé?

Shefqget Cakolli: Sa pér ilustrim, po ju cek
festén e fundit g€ patém né qytetin e Ziirichut,
Laubeg, mandej né€ gytetin e Watwillit dhe
shumé e shumé manifestime tjera q€ tani mé
nuk ka mundési ti pérmendi té gjitha.

SHKA “DARDANIA”, me gjithé kété
veprimtari, ka ndonjé album me video apo
ndonjélibér monografik?

Shefqet Cakolli: Po, sigurishté se ka. Njé
CD me kéngé dhe valle, dhe njé DVD, e cila
pérfshiné periudhén deri né 15 vjetorin e saj
mé 2009, ku jané té xhiruara shumeé valle dhe

kéngé té interpertuara nga SH.K.A. “DARDA-
NIA”. Mandej kemi edhe gazetén periodike e
cila botohet kohé pas kohe, dhe tani éshté né
pérpunim e sipér numri i radhés, e cila s€ sh-
pejti do té botohet. Kemi, po ashtu, dy fage té
internetit, portalin social, facebook, mandej
Youtube dhe xhirimet tona origjinale gjaté ak-
tiviteteve tona qé nga themelimi e deri mé sot.

E keni ndérmend qé ta béni ndonjé libér
monografik pér historiné e SHKA “Darda-
nia”?

Shefget Cakolli: Nése mé jep Zoti jetg, si¢
thoné pleqté te ne, po. Patjetér, sepse uné per-
sonalisht merrem me shkrime népér gazeta,
mandej uné i kam botuar edhe dy libra me
poezi, dhe kété obligim po ia 1€ vetit kur té
plakem, edhe pse vetja po mé duket shuméiri
(qeshet).

Né skené, kuptohet se mé shumé jeni
paraqitur me flamurin kombétar kuq e zi.
A jeni mésuar me flamurin e Kosovés?
Shefget Cakolli: Singerisht tju them, né
mesin toné jané nga té€ githa trojet shqiptare
dhe flamurin kombétar e kemi si simbol qé
identifikohemi mé sé shumti, prandaj flamuri
iimponuar i Kosovés, vetém kur skemi kah tia
mbajmé, se pérndryshe nuk e preferojmé fare.

Né fund té€ kétij bashkébisedimi, duke ku-
jtuar se né njé t& ardhme té shpejté, do té
kemi pérséri té flasim edhe pér tema tjera,
qé nuk kemi mundur ti bashkébisedojmé
gjaté késaj interviste, do té na interesonte
té kemi njé mendim tuajin se a éhté har-
ruar diaspora shqiptare nga atdheu?
Shefqet Cakolli: Jo qé €shté harrurar, por
éshté edhe duke u pérbuzur, por mé mbané sh-
presa se me formimin e Ministrisé sé Dias-
porés, do té ndryshojné gjérat. Ata poshté
duhet té€ mendojné pér popullin e vet, g€ e ka
ndihmuar me vite, dhe atyre tani ju duhet njé
respekt.

Pyetja e fundit, a i ke théné vetes se do té

kthehesh pérgjithmoné né atdhe?

Shefget Cakolli: Menjéheré pas lufte jam
kthyer né atdhe, por nuk munda, sepse pash
gjéra t€ pahijshme dhe u zhgénjeva nga shumé
veprime té€ disa njerézve atje. Sidoqofté, né
fund té fundit, uné€ jam shumé i lidhur pér at-
dheun dhe kjo mé mbané gjallé se njé dité do
ta shijoj até liri, pas shumé sakrificave q€ béri
diaspora dhe populli yné.



